
ܡܵܘܕܥܵܢܘܼܬܵܐ ܒܘܼܬ ܩܢܵܝܬܵܐ ܕܚܕܵܐ ܚܵܙܘܿܝܘܼܬܵܐ ܕܡܲܥܝܵܐ ܚܠܝܼܡܵܐ (ܩܘܿܠܘܿܢܘܿܣܟܘܿܦܝܼ)
ܩܵܐ ܡܵܘܕܥܵܢܘܼܬܵܐ ܒܠܸܫܵܢܵܘܟܼܘܿܢ، ܡܲܚܒܸܪܘܼܢ ܩܵܐ ܚܸܠܡܲܬ ܕܬܲܪܓܲܡܬܵܐ ܘܕܦܲܫܲܩܬܵܐ

ܒܘܼܚܪܵܢܵܐ ܕܨܲܚܨܵܝܬܵܐ ܕܡܲܥܝܵܐ ܚܠܝܼܡܵܐ ܕܕܝܼܵܘܟܼܘܿܢ ܡܘܼܫܟܼܸܚܠܹܗ ܕܸܡܵܐ ܓܵܘ ܫܸܚܬܵܐ (ܐܸܟܼܪܹܐ) ܕܕܝܼܵܘܟܼܘܿܢ. ܡܵܨܝܵܢܬܵܐ ܝܠܵܗܿ ܕܗܵܘܝܼ ܪܵܒܵܐ ܣܲܒܵܒܹܐ ܩܵܐ ܡܘܿܕܝܼ ܦܝܼܫܠܹܗ ܡܫܟܼܝܼܚܵܐ ܕܸܡܵܐ؛ ܣܲܗܡܵܐ ܙܵܘܕܵܐ ܡܼܢ ܣܲܒܵܒܹܐ ܠܵܐ ܝܢܵܐ ܐ݉ܣܝܼܪܹܐ ܒܣܲܪܲܛܵܢܵܐ، ܐܝܼܢܵܐ ܐܵܢܲܢܩܵܝܬܵܐ ܝܠܵܗܿ ܠܡܲܫܟܼܘܼܚܹܐ ܣܲܒܵܒ. 
ܫܩܘܿܠܘܼܢ ܚܲܕ ܡܲܘܥܕܵܐ ܠܕܪܵܫܹܗ ܦܠܵܛܵܐ ܕܒܘܼܚܪܵܢܵܐ ܡܣܝܼܡܵܢܵܐ ܕܕܝܼܵܘܟܼܘܿܢ ܥܲܡ ܐܵܣܝܵܘܟܼܘܿܢ. ܐܵܣܝܵܘܟܼܘܿܢ ܒܲܠܟܵܐ ܡܲܚܫܸܚ ܚܲܕ ܒܘܼܚܪܵܢܵܐ ܕܟܹܐ ܦܵܐܹܫ ܩܸܪܝܵܐ colonoscopy.
ܒܘܼܬ ܚܵܙܘܿܝܘܼܬܵܐ ܕܡܲܥܝܵܐ ܚܠܝܼܡܵܐ (ܩܘܿܠܘܿܢܘܿܣܟܘܿܦܝܼ)
ܚܕܵܐ ܚܵܙܘܿܝܘܼܬܵܐ ܕܡܲܥܝܵܐ ܚܠܝܼܡܵܐ ܝܼܠܵܗܿ ܚܕܵܐ ܬܲܥܒܼܝܼܕܬܵܐ ܕܟܹܐ ܡܲܦܠܸܚܵܐ ܚܲܕ ܐܲܒܘܼܒܵܐ ܢܲܩܝܼܕܵܐ ܛܲܥܘܿܦܵܐ ܥܲܡ ܚܕܵܐ ܟܵܡܹܪܵܐ ܕܒܝܼܫܬܵܐ ܒܪܹܫܹܗ، 
ܕܟܹܐ ܦܵܐܸܫ ܩܸܪܝܵܐ colonoscope (ܛܵܘܚܵܐ)، ܠܚܙܵܝܵܐ ܠܲܓܵܘܵܐ ܕܡܲܥܝܵܘܟܼܘܿܢ.
ܚܲܕ ܐܵܣܝܵܐ ܒܸܕ ܝܵܗܹܒܼ ܠܵܘܟܼܘܿܢ ܚܲܕ ܕܲܪܡܵܢܵܐ ܕܡܲܢܝܸܚ ܠܵܘܟܼܘܿܢ (ܩܸܪܝܵܐ ܡܲܬܒܼܸܢܵܢܵܐ).
ܟܲܕ ܐܲܚܬܘܿܢ ܫܛܝܼܚܹܐ ܝܬܘܿܢ، ܐܵܣܝܵܐ ܒܸܕ ܡܲܥܒܼܸܪ ܠܵܗܿ ܛܵܘܚܵܐ ܓܵܘ ܐܸܫܬܵܘܟܼܘܿܢ ܘܠܲܓܵܘܵܐ ܕܡܲܥܝܵܘܟ݂ܘܿܢ ܠܛܲܥܘܼܝܹܐ ܒܵܬ݉ܪ ܫܘܼܚܢܹܐ 
(ܙܝܘܿܪܹܐ ܙܥܘܿܪܹܐ) ܝܲܢ ܓܲܪܘܲܣܝܵܬܹܐ.
ܐܲܚܬܘܿܢ ܠܵܐ ܒܸܕ ܪܵܓܼܫܝܼܬܘܿܢ ܒܐܲܝܵܐ ܬܲܥܒܼܝܼܕܬܵܐ ܝܲܢ ܗܵܘܝܼܬܘܿܢ ܒܝܼܕܵܥܝܵܐ ܡܘܿܕܝܼ ܝܠܹܗ ܩܲܘܘܼܡܹܐ ܒܥܸܕܵܢܵܐ ܕܚܵܙܘܿܝܘܼܬܵܐ ܕܡܲܥܝܵܐ ܚܠܝܼܡܵܐ (ܩܘܿܠܘܿܢܘܿܣܟܘܿܦܝܼ).
ܬܲܥܒܼܝܼܕܬܵܐ ܒܸܕ ܡܲܓ݂ܪܸܫܵܐ ܗܲܠ 45 ܕܲܩܝܼܩܹܐ. ܦܝܼܫܬܵܐ ܝܠܵܗ̇ ܣܒܝܼܪܬܵܐ ܡܸܢܵܘܟܼܘܿܢ ܕܗܵܘܝܼܬܘܿܢ ܓܵܘ ܒܹܝܬ ܟܪܝܼܗܹܐ ܩܵܐ 3 ܗܲܠ 4 ܣܵܥܲܬܹܐ.
ܐܲܚܬܘܿܢ ܡܵܨܝܼܬܘܿܢ ܓܲܒܝܼܬܘܿܢ ܕܥܵܒܼܕܝܼܬܘܿܢ ܠܵܗܿ ܬܲܥܒܼܝܼܕܬܵܐ ܕ colonoscopy ܕܕܝܼܵܘܟܼܘܿܢ ܓܵܘ ܚܲܕ ܒܹܝܬ ܟܪܝܼܗܹܐ ܥܲܡܡܵܝܵܐ ܝܲܢ ܕܝܼܠܵܢܵܝܵܐ ܝܲܢ ܓܵܘ ܚܲܕ ܒܹܝܬ ܐܘܼܣܵܝܵܐ.
ܩܵܐ ܡܘܿܕܝܼ ܒܸܕ ܡܲܚܫܸܚ ܐܵܣܝܵܐ ܕܕܝܼܝܼ ܥܒܼܵܕܬܵܐ ܕܚܕܵܐ colonoscopy؟
· ܚܕܵܐ colonoscopy ܝܼܠܵܗܿ ܗܿܝ ܐܘܼܪܚܵܐ ܒܘܼܫ ܨܦܵܝܝܼ ܠܨܲܚܨܘܼܝܹܐ ܒܘܼܬ ܣܲܒܵܒ ܕܕܲܡܕܲܡܬܵܐ.
· ܒܥܸܕܵܢܵܐ ܕܥܒܼܵܕܬܵܐ ܕ colonoscopy، ܐܵܣܝܵܐ ܥܝܵܕܵܐܝܼܬ ܒܸܕ ܫܵܩܹܠ ܠܗܘܿܢ ܐܲܝܢܝܼ ܫܘܼܚܢܹܐ ܝܲܢ ܓܲܪܘܲܣܝܵܬܹܐ ܕܦܵܝܫܝܼ ܡܫܟܼܝܼܚܹܐ.
· ܚܲܕ ܫܘܼܚܢܵܐ ܝܼܠܹܗ ܚܲܕ ܙܝܘܿܪܵܐ ܙܥܘܿܪܵܐ ܕܒܝܼܫܵܐ ܒܓܘܼܕܵܐ ܕܡܲܥܝܵܐ ܚܠܝܼܡܵܐ ܕܡܵܨܹܐ ܚܲܕܟܡܵܐ ܓܵܗܹܐ ܕܛܲܘܸܪ ܘܗܵܘܹܐܣܲܪܲܛܵܢܵܐ.
· ܫܩܵܠܬܵܐ ܕܫܘܼܚܢܹܐ ܡܵܨܝܵܐ ܕܗܲܝܸܪܵܐ ܒܚܣܵܟܼܬܵܐ ܡܼܢ ܣܲܪܲܛܵܢܵܐ ܘܠܵܐ ܝܠܵܗܿ ܡܲܡܪܸܥܝܵܢܬܵܐ.
· ܫܘܼܚܢܹܐ ܝܲܢ ܓܲܪܘܲܣܝܵܬܹܐ ܫܩܝܼܠܹܐ ܦܝܼܫܹܐ ܝܼܢܵܐ ܨܘܼܚܨܸܝܹܐ ܒܝܲܕ ܒܹܝܬ ܢܘܼܣܵܝܵܐ (ܡܘܼܟܼܬܲܒܲܪ) ܠܚܙܵܝܵܐ ܕܐܸܢ ܐܵܢܝܼ ܝܼܢܵܐ ܚܸܪܒܵܐ (ܣܲܪܲܛܵܢܵܝܹܐ) ܝܲܢ ܡܲܟܝܼܟܼܹܐ (ܠܵܐ ܥܵܒܼܕܵܢܹܐ ܕܙܝܵܢܵܐ).
ܕܵܐܟܼܝܼ ܐܵܢܵܐ ܗܲܕܪܸܢ ܠܡܲܥܝܝܼ ܚܠܝܼܡܵܐ ܩܵܐ ܬܲܥܒܼܝܼܕܬܵܐ ܕ colonoscopy؟
ܐܸܢ ܐܲܚܬܘܿܢ ܐܝܼܬܠܵܘܟܼܘܿܢ ܐܲܝܢܝܼ ܩܸܛܪܹܐ ܚܘܼܠܡܵܢܵܝܹܐ ܕܗܵܘܝܼ ܝܲܢ ܟܹܐ ܫܵܩܠܝܼܬܘܿܢ ܚܲܕ ܕܲܪܡܵܢܵܐ ܥܝܵܕܵܝܵܐ، ܗܲܡܙܸܡܘܼܢ ܥܲܡ ܐܵܣܝܵܘܟܼܘܿܢ ܡܼܢ ܩܵܕ݉ܡ ܕܫܲܪܝܼܬܘܿܢ ܒܗܲܕܲܪܬܵܐ ܩܵܐ ܡܲܥܝܵܘܟܼܘܿܢ ܚܠܝܼܡܵܐ. ܐܵܢܝܼ ܒܲܠܟܵܐ ܐܵܡܪܝܼ ܠܵܘܟܼܘܿܢ ܕܟܵܠܝܼܬܘܿܢ ܡܼܢ ܫܩܵܠܬܵܐ ܕܚܲܕܟܡܵܐ ܕܲܪܡܵܢܵܢܹܐ ܩܵܐ ܚܲܕܟܡܵܐ ܝܵܘܡܵܢܹܐ ܡܼܢ ܩܵܕ݉ܡ ܬܲܥܒܼܝܼܕܬܵܘܟܼܘܿܢ ܕ colonoscopy.
ܐܲܚܬܘܿܢ ܒܸܕ ܦܵܝܫܝܼܬܘܿܢ ܡܘܼܕܸܥܝܹܐ ܕܵܐܟܼܝܼ ܗܲܕܪܝܼܬܘܿܢ ܠܵܗ̇ ܓܵܢܵܘܟ݂ܘܿܢ، ܐܲܝܢܝܼ ܕܒܸܚܒܼܵܫܵܐ ܝܠܵܗܿ:
· ܛܲܟܼܣܵܐ ܕܡܹܐܟܼܘܼܠܬܵܐ. ܡܘܿܕܝܼ ܐܵܟ݂ܠܝܼܬܘܿܢ ܘܫܵܬܝܼܬܘܿܢ ܒܝܵܘܡܵܢܹܐ ܕܡܼܢ ܩܵܕ݉ܡ ܬܲܥܒܼܝܼܕܬܵܘܟܼܘܿܢ ܕ colonoscopy.
· ܗܲܕܲܪܬܵܐ ܕܡܲܥܝܵܘܟܼܘܿܢ ܚܠܝܼܡܵܐ. ܕܵܐܟܼܝܼ ܠܸܩܢܵܝܵܐ ܚܕܵܐ ܟܝܼܣܬܵܐ ܥܲܡ ܕܲܪܡܵܢܵܐ ܐܲܝܢܝܼ ܕܒܸܕ ܫܵܒܼܹܩ ܠܵܘܟܼܘܿܢ ܕܐܵܙܠ݉ܝܼܬܘܿܢ ܠܟ̰ܲܟ̰ܡܵܐ ܠܣܲܦܘܼܩܹܐ ܡܲܥܝܵܘܟܼܘܿܢ ܚܠܝܼܡܵܐ.
ܐܲܚܬܘܿܢ ܓܵܪܸܓ ܕܬܵܒܼܥܝܼܬܘܿܢ ܠܦܘܼܩܕܵܢܹܐ ܕܗܲܕܲܪܬܵܐ ܕܡܲܥܝܵܘܟܼܘܿܢ ܚܠܝܼܡܵܐ ܒܗܸܫܝܵܪܘܼܬܵܐ ܩܵܐ ܕܐܵܣܝܵܐ ܡܵܨܹܐ ܚܵܙܹܐ ܠܲܓܵܘܵܐ ܕܡܲܥܝܵܘܟܼܘܿܢ. ܐܸܢ ܠܵܐ، ܐܲܚܬܘܿܢ ܒܲܠܟܵܐ ܕܣܵܢܩܝܼܬܘܿܢ ܠܥܒܼܵܕܵܐ  ܚܕܵܐ colonoscopy ܡܸܢ݇ܕܪܹܫ.
ܡܘܿܕܝܼ ܒܸܕ ܗܵܘܹܐ ܒܵܬ݉ܪ ܬܲܥܒܼܝܼܕܬܵܐ ܕ colonoscopy؟
ܐܝܼܡܲܢ ܕܐܲܚܬܘܿܢ ܪܵܓܼܫܝܼܬܘܿܢ ܡܼܢ ܬܲܥܒܼܝܼܕܬܵܐ ܕ colonoscopy ܒܸܕ ܦܵܝܫܝܼܬܘܿܢ ܝܗܝܼܒܼܹܐ ܚܲܕ ܡܸܢܕܝܼ ܠܐ݉ܟܼܵܠܵܐ ܘܠܫܬܵܝܵܐ. ܐܲܚܬܘܿܢ ܒܲܠܟܵܐ ܕܪܵܓܼܫܝܼܬܘܿܢ ܕܚܲܕܟ̰ܵܐ ܢܦܝܼܚܹܐ ܝܬܘܿܢ، ܐܝܼܢܵܐ ܐܲܝܵܐ ܪܓܼܵܫܬܵܐ ܐܲܚܟ̰ܝܼ ܒܸܕ ܡܲܓܪܸܫܵܐ ܩܵܐ ܩܘܼܪܒܵܐ ܠܚܕܵܐ ܣܵܥܲܬ. ܐܲܚܬܘܿܢ ܒܲܠܟܵܐ ܦܵܠܛܵܐ ܡܸܢܵܘܟܼܘܿܢ ܚܕܵܐ ܟܡܵܝܘܼܬܵܐ ܙܥܘܿܪܬܵܐ ܕܕܸܡܵܐ، ܐܝܼܢܵܐ ܐܵܗܵܐ ܡܸܢܕܝܼ ܝܼܠܹܗ ܥܝܵܕܵܝܵܐ.
ܐܲܚܬܘܿܢ ܒܸܕ ܦܵܝܫܝܼܬܘܿܢ ܡܘܼܕܸܥܝܹܐ ܕܵܐܟܼܝܼ ܪܚܝܼܫܠܵܗܿ ܠܵܩܵܕ݉ܡܵܐ ܬܲܥܒܼܝܼܕܬܵܐ، ܕܵܐܟܼܝܼ ܠܡܲܣܘܼܡܹܐ ܒܵܠܵܐ ܠܓܵܢܵܘܟܼܘܿܢ ܐܝܼܡܲܢ ܕܡܵܛܝܼܬܘܿܢ ܠܒܲܝܬܵܐ، ܐܝܼܡܲܢ ܫܲܪܝܼܬܘܿܢ ܠܹܗ ܛܲܟܼܣܵܐ ܕܡܹܐܟܼܘܠܬܵܘܟܼܘܿܢ ܥܝܵܕܵܝܵܐ ܘܕܲܪܡܵܢܵܘܟܼܘܿܢ ܡܸܢ݉ܕܪܹܫ، ܘܐܹܢ ܣܢܝܼܩܹܐ ܝܬܘܿܢ ܠܚܕܵܐ ܨܲܚܨܵܝܬܵܐ ܐ݇ܚܹܪ݇ܬܵܐ. ܚܲܕ ܚܲܒܼܪܵܐ ܝܲܢ ܚܲܕ ܗܲܕܵܡܵܐ ܕܒܲܝܬܘܼܬܵܐ ܓܵܪܸܓ ܕܡܲܡܛܹܐ ܠܵܘܟܼܘܿܢ ܠܒܲܝܬܵܐ ܘܕܦܵܐܹܫ ܥܲܡܵܘܟܼܘܿܢ.
ܐܲܚܬܘܿܢ ܘܐܵܣܝܵܘܟܼܘܿܢ ܒܸܕ ܦܵܝܫܝܼܬܘܿܢ ܝܗܝܼܒܼܹܐ ܚܲܕ ܐܲܢܦܘܼܪܵܐ (ܬܲܫܪܵܪܵܐ) ܒܘܼܬ colonoscopy ܘܐܲܝܢܝܼ ܦܠܵܛܹܐ ܕܒܘܼܚܪܵܢܵܐ ܕܒܹܝܬ ܢܘܼܣܵܝܵܐ (ܡܘܼܟܼܬܲܒܲܪ).
ܐܲܚܬܘܿܢ ܝܲܢ ܐܵܣܝܵܘܟܼܘܿܢ ܓܵܪܸܓ ܡܲܕܸܥܝܼܬܘܿܢ ܠܹܗ ܦܠܵܛܵܐ ܕܒܹܝܬ ܢܘܼܣܵܝܵܐ ܕܕܝܼܵܘܟܼܘܿܢ ܩܵܐ ܣܸܓܼܠܵܐ ܐܲܬܪܵܝܵܐ ܕܨܲܚܨܵܝܬܵܐ ܕܣܲܪܲܛܵܢܵܐ 
(National Cancer Screening Register).
ܣܲܒܵܒ ܐܲܚܬܘܿܢ ܦܝܼܫܹܐ ܝܬܘܿܢ ܝܗܝܼܒܼܹܐ ܡܲܬܒܼܸܢܵܢܵܐ، ܒܘܼܬ ܗܵܕܟܼܵܐ ܩܵܐ ܡܸܬܚܵܐ ܕ 24 ܣܵܥܲܬܹܐ ܒܵܬ݉ܪ ܬܲܥܒܼܝܼܕܬܵܐ ܕ colonoscopy ܕܕܝܼܵܘܟܼܘܿܢ ܐܲܚܬܘܿܢ ܓܵܪܹܓ ܠܵܐ:
· ܛܵܪܝܼܬܘܿܢ ܚܕܵܐ ܪܵܕܝܼܬܵܐ
· ܚܵܙܩܝܼܬܘܿܢ ܒܢܲܦ̮ܫܵܘܟܼܘܿܢ
· ܡܲܦܠܸܚܝܼܬܘܿܢ ܡܵܫܝܼܢܹܐ
· ܓܵܪܫܝܼܬܘܿܢ ܕܪܵܥܢܵܐ ܥܲܠ ܘܲܪܵܩܹܐ ܩܵܢܘܿܢܵܝܹܐ
· ܫܵܬܝܼܬܘܿܢ ܐܲܠܟܘܿܗܘܿܠ (ܫܬܵܝܬܵܐ ܡܲܪܘܸܝܵܢܬܵܐ).
ܟܡܵܐ ܕܲܩܝܼܩܬܵܐ ܝܠܵܗܿ ܚܕܵܐ ܬܲܥܒܼܝܼܕܬܵܐ ܕ colonoscopy؟
ܬܲܥܒܼܝܼܕܬܵܐ ܕ colonoscopy ܝܼܠܵܗܿ ܪܵܒܵܐ ܕܲܩܝܼܩܬܵܐ ܘܝܼܠܵܗܿ ܗܿܝ ܐܘܼܪܚܵܐ ܒܘܼܫ ܨܦܵܝܝܼ ܠܡܲܫܟܼܘܼܚܹܐ ܩܵܐ ܡܘܿܕܝܼ ܐܲܚܬܘܿܢ ܩܲܡ ܗܵܘܹܐܠܵܘܟܼܘܿܢ ܚܲܕ ܦܠܵܛܵܐ ܡܣܝܼܡܵܢܵܐ ܕܒܘܼܚܪܵܢܵܐ. ܗܵܠܵܐ ܐܝܼܬ ܚܕܵܐ ܦܘܼܪܣܵܐ ܙܥܘܿܪܬܵܐ ܕܚܲܕ ܡܸܢܕܝܼ ܠܵܐ ܦܵܐܹܫ ܨܘܼܚܨܸܝܵܐ ܒܥܸܕܵܢܵܐ ܕܬܲܥܒܼܝܼܕܬܵܘܟܼܘܿܢ.
ܐܸܢ ܠܵܐ ܣܲܪܲܛܵܢܵܐ ܝܲܢ ܫܘܼܚܢܹܐ ܦܵܝܫܝܼ ܡܫܟܼܝܼܚܹܐ، ܐܲܚܬܘܿܢ ܓܵܪܸܓ ܦܵܝܫܝܼܬܘܹܿܢ ܥܒܼܵܕܵܐ ܨܲܚܨܵܝܬܵܐ ܥܲܡ ܚܘܼܪܙܵܐ ܐܲܬܪܵܝܵܐ ܕܨܲܚܨܵܝܬܵܐ ܠܡܲܫܟܼܘܼܚܹܐ ܣܲܪܲܛܵܢܵܐ ܕܡܲܥܝܹܐ (National Bowel Cancer Screening Program). ܐܝܼܡܲܢ ܕܗܵܘܝܵܐ ܥܸܕܵܢܵܐ ܕܗ̇ܝ ܨܲܚܨܵܝܬܵܘܟܼܘܿܢ ܐ݇ܚܹܪܵܬܵܐ، ܐܲܚܢܲܢ ܒܸܕ ܫܲܕܪܲܚ ܠܵܘܟܼܘܿܢ ܚܲܕ ܒܘܼܚܪܵܢܵܐ ܐ݉ܚܹܪ݉ܢܵܐ.
ܐܝܼܬ ܬܵܡܵܐ ܐܲܝܢܝܼ ܩܸܢܛܹܐ ܝܲܢ ܦܠܵܛܹܐ ܓܹܒܵܢܵܝܹܐ ܕܗܵܘܝܼ؟
ܦܠܵܛܹܐ ܓܹܒܵܢܵܝܹܐ ܕܗܵܘܝܼ ܒܵܬ݉ܪ ܚܕܵܐ ܬܲܥܒܼܝܼܕܬܵܐ ܕ colonoscopy ܠܵܐ ܝܢܵܐ ܥܝܵܕܵܝܹܐ. ܐܲܚܬܘܿܢ ܒܲܠܟܵܐ ܕܗܵܘܹܐܠܵܘܟܼܘܿܢ ܡܲܪܥܵܐ ܕܪܹܫܵܐ ܝܲܢ ܕܡܲܕܥܸܪܝܼܬܘܿܢ ܡܼܢ ܗܲܕܲܪܬܵܐ ܕܡܲܥܝܵܐ ܚܠܝܼܡܵܐ ܝܲܢ ܕܗܵܘܹܐܠܵܘܟܼܘܿܢ ܕܲܡܕܲܡܬܵܐ ܒܵܬ݉ܪ ܬܲܥܒܼܝܼܕܬܵܐ ܕ colonoscopy. ܐܲܚܬܘܿܢ ܒܲܠܟܵܐ ܗܵܘܹܐܠܵܘܟܼܘܿܢ ܚܲܕ ܗܘܼܦܵܟܼ ܥܒܼܵܕܵܐ ܠܡܲܬܒܼܸܢܵܢܵܐ، ܐܝܼܢܵܐ ܐܵܗܵܐ ܡܸܢܕܝܼ ܪܵܒܵܐ ܕܲܠܝܼܠܵܐ ܝܠܹܗ (ܟ̰ܸܡ ܒܵܨܘܿܪܵܐ). ܪܵܒܵܐ ܒܵܨܘܿܪܹܐ ܓܵܗܹܐ، ܚܲܕܟܡܵܐ ܐ݉ܢܵܫܹܐ ܣܢܝܼܩܹܐ ܝܢܵܐ ܕܕܵܥܪܝܼ ܠܒܹܝܬ ܟܪܝܼܗܹܐ.
ܐܲܚܬܘܿܢ ܓܵܪܸܓ ܗܲܡܙܸܡܝܼܬܘܿܢ ܥܲܡ ܐܵܣܝܵܘܟܼܘܿܢ ܒܘܼܬ ܐܲܝܢܝܼ ܩܸܢܛܹܐ ܝܲܢ ܢܸܓܵܪܵܢܘܼܝܵܬܹܐ ܕܐܝܼܬܠܵܘܟܼܘܿܢ ܡܼܢ ܩܵܕ݉ܡ ܬܲܥܒܼܝܼܕܬܵܘܟܼܘܿܢ ܕ colonoscopy.
ܒܸܕ ܕܵܩܪܵܐ ܚܕܵܐ ܬܲܥܒܼܝܼܕܬܵܐ ܕ colonoscopy ܙܘܼܙܹܐ؟
 ܚܕܵܐ ܬܲܥܒܼܝܼܕܬܵܐ ܕ colonoscopy ܠܹܐ ܕܵܩܪܵܐ ܙܘܼܙܹ̈ܐ ܩܵܐ ܚܲܕ ܡܲܪܥܵܢܵܐ ܥܲܡܡܵܝܵܐ ܓܵܘ ܚܲܕ ܒܹܝܬ ܟܪܝܼܗܹܐ ܥܲܡܡܵܝܵܐ. ܐܲܚܬܘܿܢ ܒܲܠܟܵܐ ܕܦܵܪܥܝܼܬܘܿܢ ܐܸܢ ܥܒ݂ܝܼܕܵܐ ܠܵܘܟ݂ܘܿܢ ܬܲܥܒܼܝܼܕܬܵܐ ܕ colonoscopy ܐܲܝܟܼ ܚܲܕ ܡܲܪܥܵܢܵܐ ܕܝܼܠܵܢܵܝܵܐ، ܘܐܲܝܵܐ ܬܠܝܼܬܵܐ ܝܠܵܗ̇ ܥܲܠ ܥܲܪܵܒܼܘܼܬܵܘܟܼܘܿܢ ܕܝܼܠܵܢܵܝܬܵܐ ܕܚܘܼܠܡܵܢܵܐ. ܐܲܚܬܘܿܢ ܒܲܠܟܵܐ ܕܦܵܪܥܝܼܬܘܿܢ ܩܵܐ ܟܝܼܣܬܵܐ ܕܗܲܕܲܪܬܵܐ ܕܡܲܥܝܵܐ ܚܠܝܼܡܵܐ.
ܐܝܼܬܠܵܘܟܼܘܿܢ ܒܘܼܩܵܪܹܐ؟
ܐܵܗܵܐ ܛܲܪܦܘܼܢܵܐ ܡܵܨܹܐ ܕܗܲܝܸܪܠܵܘܟܼܘܿܢ ܕܦܲܪܡܝܼܬܘܿܢ ܠܵܗ̇ ܬܲܥܒܼܝܼܕܬܵܐ ܕ colonoscopy. ܐܵܣܝܵܘܟܼܘܿܢ ܝܲܢ ܒܹܝܬ ܟܪܝܼܗܹܐ ܡܵܨܝܼ ܕܝܵܗܒܼܝܼ ܠܵܘܟܼܘܿܢ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ.
ܝܠܘܿܦܘܼܢ ܒܘܼܫ ܙܵܘܕܵܐ ܒܘܼܬ ܚܘܼܪܙܵܐ ܐܲܬܪܵܝܵܐ ܕܨܲܚܨܵܝܬܵܐ ܠܡܲܫܟܼܘܼܚܹܐ ܣܲܪܲܛܵܢܵܐ ܕܡܲܥܝܹܐ (National Bowel Cancer Screening Program) www.health.gov.au/nbcsp.

      ܐܵܬܘܿܪܵܝܵܐ     Assyrian |    ܡܵܘܕܥܵܢܘܼܬܵܐ ܒܘܼܬ ܩܢܵܝܬܵܐ  ܕܚܕܵܐ ܚܵܙܘܿܝܘܼܬܵܐ ܕܡܲܥܝܵܐ  ) ܩܘܿܠܘܿܢܘܿܣܟܘܿܦܝܼ ( ܚܠܝܼܡܵܐ    ܩܵܐ ܡܵܘܕܥܵܢܘܼܬܵܐ ܒܠܸܫܵܢܵܘܟܼܘܿܢ،  ܡܲܚܒܸܪܘܼܢ ܩܵܐ ܚܸܠܡܲܬ ܕܬܲܪܓܲܡܬܵܐ ܘܕܦܲܫܲܩܬܵܐ     ( Translating and Interpreting Service ) :  13 14 50  ܝܲܢ ܣܲܚܒܸܪܘܼܢ ܠܫܲܘܦܵܐ  translations-www.health.gov.au/nbcsp .      

